
Gure izkuntzak gauza bearrez-
koak izango ditu noski. Bai orixe. 
Ez degu ori ukatzen, utsunez bete-
rik daukagu ta. Baiña, lankide gu-
txi geranez, al deguna bakarrik be-
te al genezake, ta oraingoz degun 
eginkizunetako bat euskal idazle 
zarren antolojia eratzea aukeratu 
degu, Euskaltzaindiaren babesean. 

Zergaitik dan orren premiazkoa? 
Izkuntza guziak duten gauza da, 
beren literaturaren oiñarritzat: 
iturburutik ezagutu ta ikasteko. 
Aurreak erakusten bai du atzea ze-
lan erabilli. 

Gure literatura ezagutu eta ber-
tatik ikasi nai izan duenak ez du 
izan textu zaar oiek eskuratzerik. 
Ta, oraingo onekin, au lortu nai 
da: liburu batean gure autore zaar 
guzien atalik berezienak eman li-
buru batean. 

Irakurgai bezela antolatu nai da-
nez, bide batez eskoletako irakur-
gai izan dedin, irureundik laureun 
orrialdera izango ditu liburuak. Iz-
lauzkoak bakarrik artuko dira. 
XVI-garren mendetik XIX-garre-
naren erdira arte. 

XIX-garren erdian mugatze ori 
erabagi da gure denborakoak ez 
sartzearren. Mugatze ori egin zuan 
Aita Onaindiak ere bere Milla Eus-
kal-olerki eder, itzneurtuzko anto-
lojian. Ta, gure inguruko izan di-
ranak nolabait ezagunak ditugunez, 
guk, oraingoz, aurretikoena baka-
rrik beteko degu. Gutxien ezagu-
tzen ditugunak diralako ta beren 
idazkiak eskuratzea nekeza dalako. 

Ara emen, urtez-urte jarriak an-
tolojiarako autatu diran egille za-
arrak. Bear bada norbait kendu eta 
beste norbait ezarri ditzake lista 
onetan, Orain da garaia eta iritzi-
ren bat ematen diguten guziak bio-
tzez eskertuko ginuzke. Are geiago 
egille zaar oietakoren baten zati 
autatzea beren gain artu nai dituz-
tenak. Askorentzako lana bai dago 
bertan. 

Orain arteko asmoan auek jarri 
ditugu: 

XVI-GN. MENDEKOAK. 
Leizarraga (1600 inguruan illa). 
Etxaux (1556-1641). 
Beriain (1638-57 inguruan illa). 
XVII-GN. MENDEKOAK. 
Etxeberri Ziburukoa (Manual de-

votionezcoa-ten egillea; 1627-an ar-
gitaratua). 

Axular (1556-1644). 
Otxoa-Kapanaga (1661-ean illa). 
Mikoleta (1611-an jaioa). 
Tartas (1610-ean sortua). 
Gazteluzar (1614-1701). 
Etxeberri Sarakoa (1668-1749). 
Otxoa-Arin (Doctrina Christiana-

ren explicacioa-ren egillea; 1713-an 

argitaratua). 
Xurio 1718-an illa). 
Haraneder (1669-an sortua), 
XVIII-GN. MENDEKOAK. 
Larramendi (1690-1766). 
Maister (Jesu-Kristen imitazio-

nia-ten egillea; 1757-an argitara-
tua). 

Kardaberaz (1703-1770). 
Ubillos (1707-1789). 
Mendiburu (1708-1782). 
Olaetxea (Cristinauben dotrina-

ren egillea: 1763-an argitaratua). 
Larregy (Testamen caharreco eta 

berrico Historioa-ren egillea; 1775-
77-an argitarazia). 

Lopez (1782-an Alponsa Rodri-
guez agerrerazi zuana). 

Gerriko (1740-1824). 
Agirre Asteasukoa (1742-1823). 
Juan Antonio Mogel (1745-1804) 
Añibarro 1748-1830). 
Lizarraga Elkanokoa (1748-1835). 
Pedro Jose Astarloa (1751-1821). 
Duhalde (1753-1804). 
Iztueta (1767-1845). 
Fray Bartolome (1768-1835). 
Ulibarri (1775-1847). 
Iturriaga (1778-1851). 
Juan Jose Mogel (1781-1849). 
Bizenta Mogel (1782-1854), 
Unzueta (1794-1870). 
XIX-GN. MENDEKOAK. 
Lardizabal (1806-1855). 
Duvoisin (1806-1855). 
Arrue (1811-1891). 
Uriarte (1812-1869). 
Intxauspe (1815-1902). 
Elizamburu (1828-1891). 
Gracián Adema «Zalduby» 

1907). 
Laphitz (1832-1905). 
Daskonagerre (Arlan errekako 

aiphuac, 1867-an argitarazi zuena). 
Joannategy (1837-1921). 
Iturzaeta (1838-1912). 
Lapeyre (1840-1930). 
Arbelbide (1841-1905). 
Iraola (1841-1919). 
Etxeita (1842-1915). 
Landerretxe (1842-1930). 

Apaolaza (1845-1908). 
Alfonso M.a Zabala (1847-1919). 
Jean Baptiste Constantin (1847-

1922). 
Krispin Beobide (1848-1891). 
Diarassarry (1848-1902). 
M. Soroa (1848-1902). 
Urruzumo (1848 ?). 
Arnaldo Abbadie (Laborarier-en 

egiliea). 
Domingo Canala-Etxebarria (Ba-

lentin Berriotxoaren bizitza, 1890-
ean argitaratua), 

Hiriart-Urruty (1859-1915). 
Egiategi. 
Iribarne. 
Egille asko sartze au bide batez 

gure literatura orokorra ezaguta-
raztearren da. Bilduma liburu one-
tan, garrantzi gutxien duen egilleeri 
2 orrialde bakarrik ematea pentsa-
tu da, eta inportanteeneri 15-etik 
20-ra arte. 

Gaurko ortografiaz egingo da. H 
letra dueneri bakarrik jarriko zaie. 
Beraz H-rik iñori kentzeke eta iño-
ri jartzeke. 

Euskalki guziak urteen ordenaz 
naasturik joango dira, irakurlea 
euskalki guziak irakurtzera bultza-
tzeko eran. Eta, egille bakoitzari, 
lanaren asieran, bizitzaren oar bat 
jarriko zaio ta azpian zenbait itz 
eta aditzen argitasuna. 

Esan deban bezela, gogoz jasoko 
genituzke nornairen iritziak. naiz 
ZERUKO ARGIA-rea bidez edo 
naiz zuzenki Euskaltzaindira. 


